
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

nashrlar roʻyxatiga kiritilgan. 

Bogʻlanish uchun telefon: 

(99) 602-09-84 (telegram). 

value, devotion, and life experience. The proverbs are examined in terms of the power of love, its contradiction 

Annotatsiya. Ushbu maqolada ingliz xalq maqollari tizimida “love” (muhabbat) konseptining lingvokulturologik 
va semantik jihatdan voqelanishi tahlil etiladi. Tadqiqotda ingliz paremiyalarida muhabbatning his-tuygʻu, axloqiy 
qadriyat, sadoqat va hayotiy tajriba sifatida ifodalanishi koʻrsatib oʻtilgan. Maqollarda muhabbatning kuchi, aql 
bilan ziddiyati, vaqt bilan bogʻliqligi hamda insoniy fazilatlar bilan uygʻunligi tahlil qilinadi. Natijada ingliz 
paremiologiyasida “love” konsepti xalqning dunyoqarashi, madaniy qadriyatlari va hayot falsafasining muhim 
tarkibiy qismi ekanligi asoslab beriladi. 

Kalit soʻzlar: paremiologiya, maqol, muhabbat, konsept. 

DOI: https://doi.org/10.47390/SPR1342V5SI9Y2025N58  

Kirish. Til inson tafakkuri va madaniyatining eng muhim koʻzgusidir. “Xalq 

maqollarining xalq hayoti bilan chambarchas bogʻliqligi ularning milliy oʻziga xosligini, ayni 

paytda umumbashariy xarakterini belgilab beradi” [4,23]. Xalq ogʻzaki ijodi, xususan, 

paremiyalar millatning qadriyatlarini, axloqiy tamoyillarini va hissiy kechinmalarini oʻzida 

mujassam etadi.  “Love” (muhabbat) konsepti insoniyat tarixida eng chuqur, universal va hissiy 

mazmunli tushunchalardan biri sifatida ajralib turadi. Ingliz paremalarida bu konsept turli 

shakllarda ifodalanib, ingliz xalqining hayot falsafasi, dunyoqarashi va madaniy qadriyatlari 

asosida oʻziga xos tarzda voqelanadi. 

Adabiyotlar tahlili. Xalq oʻzining hayotiy tajribasidan olgan xulosalarini, falsafiy 

mulohazalarini har doim maqollar orqali ifodalab kelgan va shu bois har bir xalq maqollari 

mavzu jihatdan xilma- xil va rang – barangligi bilan boshqa xalq maqollaridan ajralib turadi. 

Maqol – “grammatik jihatdan tugallangan fikrni bildiruvchi, oʻtkir mazmunli, koʻchma maʼnoda 

ishlatiluvchi qisqa, ixcham xalq hikmatlari”dir [2, 17].  Maqollarda avlod-ajdodlarning hayotiy 

tajribalari, jamiyatga munosabati, tarixi, ruhiy holati, etik va estetik tuygʻulari, ijobiy fazilatlari 

mujassamlashgan [3, 5].  

P.Bakirov fikricha, “maqollarning universal tasnifini tuzishdan oldin, avvalo, har bir 

tilning maqol fondini chuqur oʻrganish, soʻngra bir necha (ikki-uch) tilning maqol fondini 

qiyosiy tadqiq qilish, qiyoslanadigan tillar doirasini asta-sekin kengaytirib borish kerak. Gap 

shundaki, mantiqiy-semantik va strukturaviy-grammatik jihatdan oʻxshash qardosh va qardosh 

boʻlmagan tillarning maqollari voqelikni belgilashda sezilarli farqlarga ega boʻlishi 

mumkin”[1,53]. “Love” lingvomadaniy konseptini oʻrganishning toʻliqligini taʼminlash uchun 

uning paremiologik fondini tahlil qilish zarur hisoblanadi. Ingliz tilida “love” soʻzi keng 

semantik diapazonga ega boʻlib, u nafaqat romantik tuygʻularni, balki doʻstlik, oila, insoniy mehr 

va fidoyilikni ham bildiradi. Ingliz madaniyatida muhabbat shaxsiy erkinlik, samimiyat va oʻzini 

anglash bilan chambarchas bogʻliq. Shu sababli paremiologik birliklarda muhabbat koʻpincha 

inson ruhiy dunyosining tabiiy ifodasi sifatida namoyon boʻladi. 

Muhokama. Ingliz tilida muhabbat mavzusiga bevosita aloqador boʻlgan jami 231 ta 

maqol aniqlandi va ular “Muhabbat – hayot mazmuni”, “Muhabbat – qudratli kuch”, “Muhabbat 

– azob, dard”, “Muhabbat va boylik”, “Muhabbat va vafo”, “Muhabbat va goʻzallik” va “Muhabbat 

va qadriyat” nomli semantik guruhlarga ajratilib oʻrganildi. Tahlil shuni koʻrsatadiki, 

maqollarda muhabbat konseptining turlicha ifodalanishi, avvalo, maqollarning maʼnosi bilan 

belgilanadi. Bundan tashqari, maqollarning ichki shaklining oʻzaro semantik taʼsiri tahlili 

natijasida konseptning turli xususiyatlari ochiladi.  

 “Muhabbat – hayot mazmuni” gʻoyasi bilan birlashgan maqollarning aksariyatida 

muhabbatning qiymati insoniylik va yaxshi fazilatlarda namoyon boʻladi: A penny weight of love 

is worth a pound of law; Love is the true price of love; In love is no lack. Sevgi doimiy qadriyat 

boʻlib, turli manbalardan kelib chiqadi, ammo uning eng asosiy manbai bu sevgining oʻzidir: 

Love begets love. 

Maqollarda muhabbatning asl maʼnosi sevish va sevilish, qarama-qarshi jins 

vakillarining bir-biriga boʻlgan qiziqishi tabiiy ekanligi taʼkidlanadi: Better to have loved and 

lost, than never to have loved at all. Shundan kelib chiqadiki, sevgi ikki tomonlama boʻlsagina 

haqiqiy hisoblanadi 

Ingliz maqollarida muhabbat borasida yosh farqini taqqoslaganda qarama-qarshi fikrlar 

mavjudligini koʻrish mumkin. Birida yoshlarning sevgisi jiddiy emas, sevgi tuygʻusini toʻliq his 

qila olmaydi desa, ikkinchisida qarilikda sevgi olovi soʻnadi va joʻshqinligini yoʻqotadi, degan 

qarashlar ilgari suriladi: To woo is a pleasure in a young man, a fault in an old; Calf love, half love; 

Old love, cold love. 

Ingliz tili soʻzlashuvchilari ongida inson birinchi navbatda oʻzini sevish kerak degan 

gʻoya mavjud boʻlib, bu paremiyalarda oʻz ifodasini topgan: Love thyself; Lend yourself to others, 

but give yourself to yourself.  

Muhabbat – qudratli kuch. Muhabbat insonga xos eng buyuk tuygʻu boʻlib, u yuksak 

aql va tafakkur yondashuvlari asosida barcha toʻsiqlarni yenga olish va insonlarni oʻzgartira 

olish qudratiga ega ekanligi maqollarda oʻz ifodasini topadi. “Love” konseptining bunday 

metaforik taʼriflari inglizlarning sevgiga boʻlgan hissiy munosabatini aks ettiradi. Masalan, 

muhabbat dunyoni qurolsiz boshqaradi, toʻsiqlarni yengadi (Love laughs at locksmiths), 

dardlarni davolaydi (Love can find a remedy for every sore). “Love makes...” formulasi bilan 

yasalgan maqollar muhabbatning turli qobiliyatlarga ega ekanligini koʻrsatadi: “Love makes all 

men equal, Love makes all hard hearts gentle. Ushbu guruh paremiyalarida antropomorfik 

metaforani, yaʼni muhabbatning inson sifatida namoyon boʻlishini kuzatishimiz mumkin. 

Ingliz maqollarda muhabbat koʻpincha urush bilan taqqoslanadi: Allʼs fair in love and 

war. Majoziy maʼnodagi sevgi jangida raqiblar boʻlishi tabiiy hol: No rose without a thorn, no 

love without a competitor. Muhabbat koʻngil ishi boʻlgani uchun, urushdan farqli ravishda bu 

jangda gʻolib ham, magʻlub ham boʻlmaydi: In the war of love, there leaves neither winner nor 

loser. 

Muhabbat shunday tuygʻuki, uni yashirib boʻlmaydi, oshiq oʻzining xatti- harakati bilan 

uni oshkor etib qoʻyadi: Love and a cough cannot be hid. Ingliz madaniyatini aks ettiruvchi 

quyidagi maqollarda sevgini inglizlarning asosiy taomlaridan biri boʻlgan pease-pottage 

(noʻxatli shoʻrva yoki boʻtqa) bilan taqqoslaydi: Love and pease-pottage are two dangerous 

things. Bunda sevgi ham, noʻxatli boʻtqa ham oʻzini oshkor etishi bilan izohlanadi. Muhabbatga 

majburlab erishib boʻlmaydi: Love canʼt be compelled.  

“Muhabbat – azob, dard” nomli guruh maqollarida sevgiga salbiy  baho berilganligini 

koʻrish mumkin. Sevgi insonning ruhiy va jismoniy iztiroblariga sababchi bedavo dard sifatida 

namoyon boʻladi: “Where love is in the case, the doctor is an ass”; Love hurts. Muhabbat moxov 

yoki qizamiq kabi turli xil jiddiy kasalliklarga oʻxshatiladi: Love is like measles, we all have to go 

through it; Love and leprosy few escape.   

“Love is blind” ingliz maqolining paydo boʻlishi Rim mifologiyasida sevgi xudosi 

Kupidning koʻzi bogʻlangan bola sifatida tasvirlanishi bilan bogʻliq. Mazkur ibora Shekspirning 

bir qator pyesalarida uchraydi. Bu guruhdagi maqollarning barchasi oshiq boʻlgan inson aql 

bilan nazorat qilish va oqilona fikr yuritish qobiliyatini yoʻqotadi degan fikrni ifodalaydi: One 

cannot love and be wise; The first sight of love is the last of wisdom. 

Muhabbat janjalsiz boʻlmaydi, ammo bu tortishuvlar tezda unutilib, oqibatida sevgi 

munosabatlari mustahkamlanadi kabi mazmundagi fikrlar quyidagi maqollarda oʻz isbotini 

topadi: He that loves dearly chides severely; Loverʼs quarrels are soon mended. 

Ingliz maqollarida aytilganidek, ayriliq chin muhabbatni toblaydi va uni kuchaytiradi: 

Absence sharpens love, presence strengthens it. Agar sevgi haqiqiy boʻlmasa, u ayriliqqa bardosh 

bera olmaydi va tezda tugaydi: Absence diminishes little passions and increases great ones. 

Muhabbat va boylik tushunchalarining kesishuvi ingliz maqollarida ham uchraydi. 

Ingliz tili soʻzlashuvchilari ongida “muhabbat bebaho, shu bilan bir qatorda, u moddiy boylikka 

bogʻliq” degan qarama-qarshi fikrlar mavjud. Bir guruh maqollarda, sevgi inson hayotida eng 

muhim narsa emas, balki moddiy farovonlik, pul inson uchun his-tuygʻulardan koʻra muhimroq 

degan fikrni ifodalaydi va ular koʻpchilikni tashkil qiladi: Love lasts as long as money endures. 

Ikkinchi guruh maqollarda esa sevgida moddiy neʼmat muhim rol oʻynamaydi, muhabbat 

bebaho gʻoyasi oʻz ifodasini topgan: Love is neither bought nor sold. Ushbu semantik guruhga 

“Love lives in cottages as well as in courts” maqolini ham kiritish mumkin, chunki unda hatto 

kulba ham muhabbat bilan jannatga aylanishi ifodalangan.  

Muhabbat va vafo tushunchasi chambarchas bogʻliq, ammo ingliz tilida vafo, vafodorlik 

haqidagi maqollar deyarli uchramadi. Ushbu guruhda uning oʻrnini qisman bosuvchi ishonch 

va chin muhabbatni aks etgan maqollar joy olgan.: Love asks faith and faith firmness; The heart 

that once truly loves never forgets; A perfect love does not rust; The course of true love never did 

run smooth.  

Muhabbat va goʻzallik. Inson uchun tashqi va ichki goʻzallikning uygʻunligi muhim. Bu 

gʻoya ingliz maqollarida ham tasdiqlanadi: Love comes by looking; Love must be attracted by 

beauty of mind and body. Xuddi shu guruhda goʻzallik ishqning majburiy atributi emas, degan 

qarama-qarshi fikrning ifodasini topamiz: Love built on beauty, soon as beauty dies.  

Muhabbatning qadriyat bilan bogʻlanishi oila aʼzolari oʻrtasida mehr-muhabbat, 

doʻstlik va qoʻshnichilik kabi munosabatlarda bir-birlariga boʻlgan mehr-shafqat, oqibat va 

vatanga muhabbat kabi insoniy fazilatlarda namoyon boʻladi. 

Ingliz tilida “love” konseptiga tegishli maqollar ichida “Oila aʼzolari oʻrtasidagi mehr-

muhabbat” haqidagi maqollar muhim ahamiyatga ega. Ona qaysi millat boʻlmasin, uning 

farzandiga boʻlgan muhabbatidek buyuk mehr-muhabbat boʻlmaydi: A motherʼs love is best of 

all. Ota mehri ham beqiyos boʻlib, bu quyidagi maqolda oʻz tasdigʻini topadi: No love to a fatherʼs. 

Oila rishtasi qalin boʻladi, oilani tanlab boʻlmaydi, uni boricha yaxshi koʻrish kerak: You can 

choose your friends, but you canʼt choose your family.  

Ingliz maqollarida farzandga boʻlgan mehr-muhabbat ochiq va yashirin maʼnoda 

berilgan. “He that has no children knows not what love is” maqolida farzandi yoʻq sevgi nimaligini 

bilmaydi, yaʼni haqiqiy muhabbat –bu farzandga boʻlgan muhabbat ekanligi ochiq bayon etilgan 

boʻlsa, “He that loves the tree loves the branch” kabi maqollarda esa ota yoki onaning koʻnglini 

olmoqchi boʻlsa, bolasini ham yaxshi koʻrish orqali unga erishish mumkin mazmuni tagida ota-

ona uchun farzandiga boʻlgan muhabbati hamma narsadan ustun maʼnosi yashiringan. Shu 

oʻrinda aytish kerakki, bolaga boʻlgan kuchli mehr-muhabbat uning tarbiyasini buzib 

qoʻymasligini eslatib turadigan maqollar ham mavjud: Love well, whip well. 

Ingliz maqollarida nikoh va sevgi qarama-qarshi qoʻyiladi va nikohni sevgining yakuni 

sifatida qaraladi: Marriage is the tomb of love; When a man marries, his trouble begins. Biroq bu 

fikrga zid mazmunli maqollar ham bor boʻlib, ularda muhabbatda nikohning ahamiyati va 

afzalliklari ifodalanadi: Marry first, and love will follow. 

Doʻstlik va qoʻshnichilik munosabatlarida muhabbatni aks ettirgan ingliz maqollar 

guruhida kamchiliklarga qaramay doʻstni va oʻzi kabi qoʻshnini yaxshi koʻrish kerakligi bayon 

etilgan: Love your friend with his fault; A true friend is one who knows all your faults and still loves 

you; Love thy neighbor as yourself. Ammo, muhabbat va doʻstlik bir tuygʻu emas: When love puts 

in, friendship is gone. Biroq, qoʻshni bilan yaxshi munosabatda boʻlsada, chegarani saqlash 

kerakligini maslahat beruvchi maqollardan, bu muhabbat turi unchalik ham samimiy 

emasligini tushunish mumkin: Love your neighbor, but donʼt pull down your hedge; No one can 

love his neighbor on an empty stomach.  

Ingliz madaniyatida vatan tushunchasi “mamlakat”dan koʻra “uy” tushunchasiga biroz 

torayishi bilan ajralib turadi va birinchi navbatda uy va oilasini himoya qilish muhim 

hisoblanadi [5]: An Englishmanʼs home is his castle. 

Vatan dunyodagi eng yaxshi joy uy sifatida qabul qilinadi: East or West, home is best; 

There is no place like home; Every bird likes its own nest. 

Natijalar. Ingliz paremiologik tizimida “love” konsepti inson hayotining ajralmas qismi 

sifatida talqin qilinadi. U nafaqat hissiyot, balki insonning maʼnaviy kamoloti, fidoyilik va 

bagʻrikenglik timsoli sifatida qaraladi. Maqollar orqali ingliz madaniyatiga xos boʻlgan 

individualizm, erkinlik va realistik dunyoqarash aks etadi. 

Masalan, Love is blind kabi maqollar insoniy zaiflikni, Love conquers all esa 

muhabbatning kuchini taʼkidlaydi. Shu tarzda ingliz xalqining hayotiy donishmandligi va hissiy 

tajribasi “love” konsepti orqali umumlashgan maʼnaviy qadriyatlarga aylangan. 

Ingliz maqollaridagi “love” konseptini tahlil qilish ushbu til sohiblarining intellektual, 

madaniy, ijtimoiy va shaxsiy xislatlarini koʻrsatish hamda maqollarning qoʻllanilish vaziyatlari 

va baholovchi maʼnolarini aniqlash imkonini beradi.  

Xulosa. Xulosa qilib shuni aytishimiz mumkinki,  ingliz paremiyalarida “love” konsepti 

koʻp qirrali maʼno kasb etadi. U inson ruhiyatining eng nozik tomonlarini ochib beradi va xalq 

madaniyatida chuqur ildiz otgan qadriyatlarni yoritadi. Muhabbat ingliz mentalitetida ham baxt 

manbai, ham sinov vositasi sifatida talqin qilinadi. Shu bois “love” konsepti ingliz 

paremiologiyasining markaziy mavzularidan biri boʻlib, milliy dunyoqarash va axloqiy 

qadriyatlarning yorqin ifodasiga aylangan. 

